
Annotatsiya: Mazkur maqolada hozigi kunda jahon bozorida turli hildagi iqtisodiy birlashmalar, ittifoqlar, milliy iqtisodiyot 
rivojlanishida va uning jahon bozoriga globallashuvini kuchaytirishda muhim o‘rin egallaganligi bayon etilgan. O‘zbekiston 
Respublikasini yanada rivojlantirish bo‘yicha Taraqqiyot strategiyasining 97-maqsadi “Jahon savdo tashkilotiga a’zo 
bo‘lish va Yevroosiyo Iqtisodiy Ittifoqi bilan integratsiya jarayonlarini chuqurlashtirish” deb nomlanib, aynan xalqaro 
moliyaviy globallashuv jarayonlariga kirishishini yanada tezlashtirishga e’tibor qaratilgan[1]. Aynan Yevroosiyo Iqtisodiy 
Ittifoqi xalqaro integratsion birlashma bo‘lganligi va mamlakatimizning ushbu Ittifoqqa a’zoligi mamlakatimiz iqtisodiyotiga 
bevosita ta’sir ko‘rsatishi jihatidan kelib chiqib, ushbu Ittifoqqa a’zo mamlakatlar iqtisodiyotiga Ittifoq faoliyatining ta’siri 
tahlil qilingan.

Kalit soʻzlar: Jahon savdo tashkiloti, integratsion birlashma, export, import,  real daromad, tashqi savdo hajmi, saldo, erkin 
savdo.
Abstract: This article describes the current role of various economic associations, unions in the world market, in 
the development of the national economy and in strengthening its globalization in the world market. Goal 97 of the 
Development Strategy for the Further Development of the Republic of Uzbekistan is called “Membership in the World 
Trade Organization and deepening integration processes with the Eurasian Economic Union”, and focuses on further 
accelerating its entry into the processes of international financial globalization [1]. Based on the fact that the Eurasian 
Economic Union is an international integration association and our country's membership in this Union directly affects 
our economy, the impact of the Union's activities on the economies of the member countries of this Union is analyzed.

Key words: World Trade Organization, integration union, export, import, real income, foreign trade volume, balance, free 
trade.
Аннотация: В данной статье рассматривается современная роль различных экономических объединений, союзов 
на мировом рынке, в развитии национальной экономики и усилении ее глобализации на мировом рынке. Цель 
97 Стратегии развития Республики Узбекистан называется «Членство во Всемирной торговой организации и 
углубление интеграционных процессов с Евразийским экономическим союзом», и ориентирована на дальнейшее 
ускорение ее вхождения в процессы международной финансовой глобализации [1]. Исходя из того, что Евразийский 
экономический союз является международным интеграционным объединением и членство нашей страны в этом 
Союзе напрямую влияет на экономику нашей страны, было проанализировано влияние деятельности Союза на 
экономики стран-участниц этого Союза.

Ключевые слова: Всемирная торговая организация, интеграционное объединение, экспорт, импорт, реальный 
доход, объем внешней торговли, сальдо, свободная торговля.

K I R I S H
Milliy iqtisodiyotning raqobatbardoshligini oshirish va aholi real daromadlari hajmini sezilarli darajada 

oshirish faqatgina import o‘rnini bosish siyosatidan voz kechish orqali emas, balki eksportni rag‘batlantirish 
siyosatiga urg‘u berganda erishish mumkin. Hozirgi kunda O‘zbekiston xalqaro iqtisodiy munosabatlarini 
yanada rivojlantirish uchun bir necha frontlarda erkin savdo borasida muzokaralar yuritmoqda. Bunda ikki 
masalaga asosiy e’tibor qaratilmoqda. Birinchidan, Jahon savdo tashkilotiga a’zolik va ikkinchidan esa YEOII 
bilan kengaytirilgan shartnoma tuzish masalalariga asosiy e’tibor qaratilmoqda. Avvalambor, YEOIIga a’zolik 
mamlakatimiz uchun 182 mln.lik aholi istiqomat qiluvchi, qiymati 1 trillion 587 mlrd. AQSh dollariga teng bozorga 
kirish imkoniyatini beradi. O‘zbekiston bu bozorga o‘zining nisbatan arzon mahsulotlarini eksport qilib, katta 
miqyosda foyda ko‘rish ehtimoli mavjud. Hozirgi kunda mamlakatimiz dunyoning 170 dan ortiq mamlakatlari 
bilan savdo aloqalarini amalga oshirmoqda. Mamlakatimizning YEOIIga a’zo mamlakat bilan tashqi savdo 
aloqalari hajmi 4090,9 mln. AQSh dollarini tashkil etgan bo‘lib, buning tarkibida tashqi savdo aloqalarining 
yuqori salmog‘i Rossiya Federatsiyasiga (50,33 foiz), Qozog‘istonga (28,65 foiz), Armanistonga (0,25 foiz), 
Belarussiyaga (1,43 foiz) va Qirg‘izistonga (19,34) to‘g‘ri kelgan. Biroq, mazkur mamlakatlar bilan amalga 
oshirilgan savdo munosabatlarida tashqi savdo balansi saldosi manfiy bo‘lgan. Ya’ni, ushbu mamlakatlarning 
har biri bilan amalga oshirilgan import operatsiyalari hajmi eksportga nisbatan yuqori ko‘rsatkichni tashkil etgan. 
2015-yilda YEOII va Vetnam o‘rtasida erkin savdo zonasi to‘g‘risidagi bitim imzolandi va kuchga kirdi. Hozirda 
Singapur, Isroil, Misr, Hindiston, Eron, Janubiy Koreya kabi dunyoning yirik mamlakatlari ushbu ittifoq bilan 
erkin savdo shartnomasini yaratilmoqda. Serbiya bilan savdo rejimini birlashtirish bo‘yicha muzokaralar turli 
bosqichlarda davom etmoqda (bu bilan Rossiya, Belarus va Qozog‘iston allaqachon erkin savdo bo‘yicha ikki 
tomonlama shartnomalarga ega). 

M A V Z U G A  O I D  A D A B I Y O T L A R  S H A R H I .
M.Fujita, A.Niebuhr va S.Stillerlar xalqaro iqtisodiy faoliyatning rivojlanish xususiyatlari hamda uning 

rivojlanish tendentsiyalari bo‘yicha ilmiy tadqiqotlar olib borgan holda xalqaro iqtisodiy integratsiyalashuvning 
afzalliklari va tashqi iqtisodiy faoliyatni liberllashtirish yo‘nalishlarini asoslab bergan. E.Xelpman, Ya.Tinbergen, 
A.Bernard va T.Maer, A.Kusolitolar xalqaro savdoning rivojlanish tendentsiyalari va asosiy xususiyatlari, xalqaro 
savdoda mamlakat eksport raqobatbardoshligining intensiv va ekstensiv chegaralar bilan munosabatlarini tadqiq 
etgan holda xalqaro savdoning zamonaviy modellarini ishlab chiqishgan. E.Zvonova, A.Kuznetsov, L.Revenkolar 
tashqi savdo munosabatlarini rivojlantirishdagi global nomutanosibliklar hamda ularni tartibga solish, shuningdek 
tashqi savdoning rivojlanishiga ta’sir ko‘rsatuvchi turli to‘siqlarni bartaraf etish borasida tadqiqotlar olib 
borishgan[2]. Mamlakatimiz iqtisodchi olimlaridan А.V.Vаxаbоv, N.Sirajiddinov, N.Zufarova va L.Mingishovlar 
xalqaro raqobatlashuv sharoitida samarali tashqi iqtisodiy faoliyatni tashkil etish, yuqori miqyos samarasiga 
erishish, mavjud ishlab chiqarish quvvatlaridan samaraliroq foydalanish, eksport raqobatbardoshligini oshirish 
borasida ilmiy tadqiqotlar olib borgan holda tashqi savdoni rivojlantirish yo‘nalishlarini tadqiq etishgan[3]. 

T A D Q I Q O T  M E T O D O L O G I YA S I .
Ushbu maqola metodologiyasida tahlil va sintez, ilmiy abstraktsiya, umumlashtirish, qiyosiy nazariy talqin 

usullari qo‘llaniladi. Bundan tashqari, maqolaning ilmiy asosini olimlarning mahalliy va xorijiy ilmiy nashrlardagi 
tadqiqotlaridan olingan xalqaro ma’lumotlar tashkil etadi.

T A H L I L  V A  N A T I J A L A R .
O‘zbekiston Respublikasining MDH mamlakatlari bilan tashqi savdo aylanmasining eng yuqori hajmlari 

Rossiya Federatsiyasi (47,7%), Qozog‘iston Respublikasi (25,5%), Qirg‘iziston Respublikasi (7,6%), 
Turkmaniston Respublikasi (4,5%) va Tojikiston Respublikasi (4,2%) mamlakatlariga to‘g‘ri keladi (1-jadval). 
YEOII erkin savdo zonasi yaratish bo‘yicha muzokaralar olib borayotgan davlatlarni bir nechta guruhlarga 
bo‘lish mumkin:

birinchi guruh mamlakatlariga Vetnam, Misr va Serbiya;
ikkinchi guruh mamlakatlariga Eron va Hindiston; 
uchinchi guruh mamlakatlari Singapur, Isroil va Janubiy Koreyalar kiradi.
Birinchi guruh mamlakatlari bilan YEOII yaxshi siyosiy munosabatlarga ega, tovar ayirboshlashni 

ko‘paytirish va shu bilan birga eng nozik tarmoqlarni himoya qilish qobiliyatiga ega bo‘lgan to‘ldiruvchi savdo 
oqimlariga ega. Misol uchun, Misr Rossiya don va mashinasozlik mahsulotlarining eng yirik importchisi va 
YEOII bozorlariga meva va sabzavotlar eksportchisi hisoblanadi.

1-jadval

Mamlakat 2019 y 2020 y 2021 y 2022 y 2023 y

O‘sish 
sur’ati, 
%da, 
2022 yilga 
nisb.

Jamiga 
nisbatan 
%da, 
2023 y.

Armaniston 1376,9 2681,8 2847,1 4236,1 10339,6 2,44 0,25

Belarus 27404,0 41347,7 48879,4 42560,7 58571,3 1,38 1,43

Qozog‘iston 1057579,0 1352167,8 1392964,9 908419,8 1172114,6 1,29 28,65

Qirg‘iziston 178256,9 269735,8 669643,1 760 59,1 791100,8 10,40 19,34

Rossiya 
Federatsiyasi 2019162,4 2117289,8 2531870,5 1485755,1 2058869,5 1,39 50,33

Jami 3283779 3783223 4646205 2517031 4090996 1,63 100,00

Hindiston va Eronni o‘z ichiga olgan ikkinchi guruh mamlakatlari ham YEOII mamlakatlari bilan yaxshi 
siyosiy aloqalarga ega va Rossiya eksportchilari, ayniqsa, noxush va yuqori texnologiyali eksport nuqtai 
nazaridan katta qiziqish uyg‘otmoqda. Biroq, ikkinchi guruhdagi mamlakatlar bozori turli xil tarif va tarifsiz 
to‘siqlar bilan yaxshi himoyalangan. Bu Eron bilan vaqtinchalik kelishuv bo‘yicha rasmiy muzokaralar hozirgacha 
muvaffaqiyatsizlikka uchraganining asosiy sabablaridan biri bo‘ldi, garchi ko‘plab kuzatuvchilar Rossiya va Eron 
prezidentlarining 2017-yil mart oyida bo‘lib o‘tgan uchrashuvi nuqtai nazaridan ijobiy natija kutgan. Bundan 
tashqari, YEOII davlatlarining Eron va Hindiston bilan savdo aloqalarida bir qator nozik tarmoqlar mavjud. 
Masalan, Hindiston dunyodagi eng yirik go‘sht va sut mahsulotlari ishlab chiqaruvchisi bo‘lib, uning importidan 
YEOII mamlakatlari o‘z bozorlarini himoya qilishga harakat qilmoqda. Eron so‘nggi paytlarda o‘z ichki bozorini 
Rossiyaning asosiy eksport mahsulotlaridan biri bo‘lgan xorijiy dondan himoya qilmoqda.

Uchinchi guruh mamlakatlariga Singapur, Isroil va Janubiy Koreya kiradi. Bular YEOII tovarlar eksportini 
ko‘paytirish nuqtai nazaridan emas, balki investitsiyaviy hamkorlik va xizmatlar savdosi nuqtai nazaridan 
o‘zaro hamkorlik qilishdan manfaatdor bo‘lgan mamlakatlardir. Bu davlatlar bilan muzokaralar olib borishdagi 
qiyinchilik tomonlarning foydalari o‘rtasidagi optimal muvozanatni topishga borib taqaladi. Misol uchun, Janubiy 
Koreya misolida, asosiy masala Janubiy Koreya investorlarining erkin savdo savdosi to‘g‘risidagi bitim bo‘yicha 
bojlarni kamaytirish orqali YEOII mamlakatlarida o‘zlarining “yig‘ish zavodlarini” joylashtirish motivatsiyasini 
kamaytirmaslikdir.

Yuqoridagi mamlakatlardan tashqari, yaqin kelajakda YEOII Indoneziya va Chili kabi jadal rivojlanayotgan 
boshqa davlatlar bilan erkin savdo shartnomasini yaratish bo‘yicha muzokaralarga o‘tadi. YEOII mahsulotlarga 
qo‘yiladigan texnikaviy, sanitariya, veterinariya va fitosanitariya standartlari va normalarini uchinchi davlatlarga 
nisbatan ma’lum darajada qattiqqo‘llik bilan tatbiq etmoqda. Bizning tadbirkorlarimiz shu sababdan yurtimiz 
mahsulotlarini YEOII bozoriga kiritishga qiynalishmoqda.

YEOIIga kirishda bir qator kamchiliklar ham mavjud. YEOIIga a’zo bo‘lishning mamlakatimiz iqtisodiyoti 
uchun salbiy jihatlari quyidagilar:

Proteksionistik tariflar;
Ittifoqning tashkiliy tuzilma sifatida zaifligi;
YEOII amalda Rossiyaning tashqi boj siyosatini o‘zida aks etgan bir tomonlama erkin bozor hududi bo‘lib, 

Jahon savdo tashkilotiga kirganimizda Qozog‘iston, Qirg‘iziston va Armaniston kabi import bojlarni ko‘tarishga 
majbur bo‘lamiz. Bu esa yurtimizga keladigan texnika va texnologiyalar narxini yanada qimmatlashuviga sabab 
bo‘lishi mumkin (2-jadval).

Armaniston va Qozog‘istonning YEOIIga kirgan paytdan boshlab ularning iqtisodiyotiga manfiy ta’sir 
ko‘rsatgani borasida o‘tkazilgan tahliliy natijalar orqali ko‘rishimiz mumkin. Garchi boshida Yevropa ittifoqi 
tuzilmasi o‘rnak qilib olingan bo‘lsa-da, YEOII davlatlari tashqi savdo siyosatini yetarlicha muvofiqlashtirish 

quvvatiga ega emasligi ko‘rinib qolyapti. Misol uchun, a’zo davlatlar Yevroosiyo komissiyasiga, xususan, ittifoq 
qoidalarini buzgan davlatni ittifoq sudiga berish kabi o‘ta muhim vakolatni taqdim etishmagan. Natijada, YEOII 
a’zo mamlakatlar o‘rtasida yuzaga keladigan, raqobatni buzish holatlari bo‘yicha yuzaga keladigan nizolarni 
bartaraf eta olmaydi.

2-jadval. YEOIIga a’zo bo‘lish natijasida Armaniston va Qirg‘izistonning tashqi bojlarining ko‘tarilishi.

Armaniston 2015 2023 Qirg‘iziston 2015 2023

Mashina 10% 23-25% Mashina 10% 23-25%

Noorganik 
kimyoviy 
mahsulotlar

0% 5%
Noorganik 
kimyoviy 
mahsulotlar

0% 3-5%

Go‘sht 
mahsulotlari 0% 5-10% Go‘sht 

mahsulotlari 0% 2-5%

Yevroosiyo komissiyasi YEOII bitimi qoidalarining qanday ijro etilayotgani haqida umumiy nazoratni amalga 
oshiradi va qoida buzilishlari kuzatilganda a’zo davlatlarni xabardor qiladi, xolos. Bunday ma’lumot berishlar 
esa hech qanday huquqiy oqibat keltirib chiqarmaydi. Faqatgina a’zo mamlakatlar uchun Ittifoq tarkibida o‘z 
obro‘sini yo‘qotishiga olib keladi. 

Bunda yurtimizning YEOII davlatlariga nisbatan qanday holatda ekanligini inobatga olish lozim. Agar 
Armaniston o‘zining Ozarbayjon bilan siyosiy muammolari borligi tufayli YEOIIga qo‘shilgan bo‘lsa, Qirg‘iziston 
Rossiya va Qozog‘istonga migrant ishchilar jo‘natish va eksport bozorini kengaytirish uchun ittifoqqa kirgan. 
Belarusning Rossiya bozori bilan qay darajada bog‘langanini esa aytishga hojat yo‘q. Rossiya bilan kelishilgan 
qoidalar asosida munosabat olib borish Qozog‘iston uchun pirovard maqsad bo‘lgan. Lekin bu mamlakatlarning 
birortasi O‘zbekiston bilan bir xil vaziyatda emas. YEOIIning Vetnam bilan tuzgan erkin savdo bitimi kabi erkin 
savdo bitimi tuzish. Bunda ikki taraf ham bir-biriga nisbatan mahsulotlarga qo‘yiladigan tarif (boj)larni o‘zaro 
pasaytirish va ularga oid standartlarni muvofiqlashtirish bo‘yicha majburiyat oladi. Fikrimizcha O‘zbekiston 
YEOIIga kirish o‘rniga, O‘zbekiston YEOII erkin savdo bitimi tuzishni taklif etib ulgurgan. Bunda bizning 
YEOII erkin tijorat hududiga kirishimizga ehtiyoj qolmaydi, ammo YEOII hududiga pasaytirilgan tariflarda 
mahsulotlarimizni eksport qilish imkoniga ega bo‘lamiz. Isroil, Serbiya va Singapur kabi davlatlar bilan shu 
variant ko‘rib chiqilmoqda.

Biz uchun muhim bo‘lgan ishchi migrantlar masalasini ham shu bitim ichida kelishib olsa bo‘ladi. Mehnat 
resurslarining erkin borib kelishi va ishlashiga oid masalalar misol uchun Yaponiyaning Indoneziya bilan tuzgan 
erkin savdo bitimi orqali tartibga solingan. Armaniston va Rossiya, Tojikiston va Rossiya o‘rtasida migrant ishchi 
kuchi masalasida ikki tomonlama bitimlar mavjud bo‘lib, ushbu bitimlar Armaniston va Tojikiston davlatlaridan 
keladigan ishchilar uchun Rossiyada yana ham ko‘proq qolish va yaxshiroq sharoitlarda ishlash imkonini beradi.

X U L O S A  V A  T A K L I F L A R .
O‘zbekiston YEOIIga kiradigan bo‘lsa, o‘z qoidalarini ittifoq standartlari bilan muvofiqlashtirib boradi va 

tadbirkorlarimiz uchun katta imkoniyatlar vujudga keladi. Buning natijasida, YEOII bozorini ko‘zlagan xorijiy 
investitsiyalar oqimi yuzaga kelishi mumkin. Zero, shu paytgacha 33 millionlik bozor uchun ishlab kelingan 
bo‘lsa, YEOIIga kirish natijasida 200 million kishilik bozorga hech qanday bojlarsiz kirish imkoni paydo 
bo‘ladi. Bu esa O‘zbekistonning investitsiyalar uchun jozibadorligini oshiradi. Hozirgi kunda O‘zbekistonning 
tashqi savdo aylanmasida YEOIIga a’zo mamlakatlar ulushi 25–30 foizni tashkil etadi. Boshqacha so‘z bilan 
aytganda, yurtimiz hali a’zo bo‘lib ulgurmasidan, YEOII biz uchun eng katta tashqi savdo hamkori bo‘lib turibdi. 
YEOIIga kirish bu ko‘rsatkichni shaksiz yuqorilatadi. Bundan tashqari, YEOIIga azo davlatlarning mahsulotlari 
bozorimizga kirib kelishi raqobatning kuchayishiga xizmat qiladi. Bunday raqobat esa iste’molchi uchun 
manfaatli hisoblanadi.

